
تین قسم کے آدمیوں سے نہ تو اللہ تعالی روزِ قیامت کلام کرے
گا، نہ انہیں پاک کرے گا اورنہ ان کی طرف دیکھے گا۔

ابو ہریرہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”تین قسم کے آدمیوں سے نہ تو اللہ
تعالی روزِ قیامت کلام کرے گا، نہ انہیں پاک کرے گا اورنہ ان کی طرف دیکھے گا اور انہیں درناک عذاب ہوگا:

بوڑھا زانی، جھوٹا بادشاہ اور تکبر کرنے والا مفلس“۔
[صحیح] [اسے امام مسلم نے روایت کیا ہے۔]

اللہ تعالی روز قیامت تین قسم کے لوگوں سے نہ تو کلام کرے گا، نہ ان کی طرف دیکھے گا اور نہ ہی انہیں
گناہوں سے پاک کرے گا اور انہیں دردناک عذاب ہوگا۔ ایک عمر رسیدہ شخص جو زنا کرتا ہے، دوسرا وہ حکمران

جو جھوٹ بولتا ہے اور تیسرا وہ غریب و فقیر جو تکبر کرتا ہے اور دوسروں کو حقیر سمجھتا ہے۔

